
PREAMBULO

A propiedade industrial e intelectual estd a cobrar especial relevancia no mundo
universitario ante as novas realidades e retos, e a necesidade de combinar a creacidon
coa transmisién de cofiecementos cientificos, técnicos e humanisticos. Isto require
protexer de forma adecuada os devanditos cofiecementos para unha 6ptima difusion e

explotacion.

Da actividade de investigacion da Universidade de Vigo podense xerar resultados para

que se apliquen segundo a normativa en materia de propiedade intelectual e industrial.

A recente reforma da regulacion da investigacion publica promovida tras aprobarse a
nova Lei 14/2011, do 1 de xufio, da ciencia, a tecnoloxia e a innovacion, incidiu
especialmente nesta materia. Neste sentido, expresa que forman parte do patrimonio
da Universidade os dereitos de propiedade industrial e intelectual dos que sexa titular

como consecuencia das funciéns que desempefie o seu persoal.

Asi mesmo, e en relacion co persoal investigador das universidades, esta materia
queda recollida tanto no catalogo de deberes como de dereitos previsto na citada lei.
Asi, quen investiga estard obrigado a comunicar todos os achados, descubrimentos e
resultados susceptibles de proteccion xuridica, e colaborar nos procesos de proteccion,
pero tamén podera obter unha participacion nos beneficios derivados da eventual

explotacion dos devanditos resultados.

Todo iso reforza a necesidade de que as universidades protexan e fomenten a
explotacién da propiedade industrial e intelectual e das universidades en todas as
actividades de transferencia de tecnoloxia e de cofiecemento que o persoal da

universidade leve a cabo.

A presente normativa responde 4 vontade por parte da Universidade de Vigo, por
unha banda, de fomentar as actividades de investigacion dentro da comunidade
universitaria e a involucracion activa do seu persoal; e por outra, o establecemento de
mecanismos para explotar os resultados derivados destas actividades (reforzando a
posicion da Universidade como entidade lider na xeracion de novos proxectos
empresariais baseados na innovacion), asi como dos resultados obtidos no marco das
colaboracions de caracter cientifico, técnico ou artistico desenvolvidas con outras

entidades publicas ou privadas.

Paxina 3 de 13



Normativa de propiedade industrial e intelectual da Universidade de Vigo

E obxectivo desta normativa establecer un marco xuridico adecuado que faga participe
o persoal docente e investigador dos beneficios que se poidan obter pola explotacion
comercial dos resultados da sta actividade de investigacion; e que, por outra parte, dea
a necesaria seguridade xuridica tanto & Universidade e aos seus membros como a
terceiros con quen colabore esta institucién no desenvolvemento de proxectos de

investigacion.

Atendendo a todo o exposto, resulta conveniente que a Universidade de Vigo tena
establecida a correspondente normativa de propiedade industrial e intelectual para os
efectos de establecer unha regulacion completa e coherente de toda esta materia, que

asegure o logro dos obxectivos descritos no presente predmbulo.

TITULO 1. OBXECTO E DEFINICIONS

Artigo 1. Obxecto e ambito de aplicacion

Esta normativa ten por obxecto establecer un marco xuridico que regule os seguintes

aspectos:

A titularidade dos resultados derivados da actividade de investigacion,
desenvolvemento e innovaciéon (en diante, investigacion) realizada polos
membros da comunidade universitaria como consecuencia da sta funcién
académica, docente e de investigacion, xa sexa no marco do desenvolvemento
dunha actividade propia da Universidade ou en colaboracion con terceiras

persoas ou entidades.

Os procedementos que se van seguir para protexer os referidos resultados das

actividades de investigacion da Universidade.

Os dereitos econdmicos xurdidos da explotacion dos referidos resultados.

Artigo 2. Definicidns

Para os efectos da presente normativa, considéranse as seguintes definicions:

a)

b)

Persoal investigador: persoal da Universidade que, estando en posesion da
titulacion esixida en cada caso, leva a cabo unha actividade investigadora.
Enténdese esta como o traballo creativo realizado de forma sistematica para
incrementar o volume de cofiecementos, incluidos os relativos ao ser
humano, & cultura e & sociedade, o uso deses conecementos para crear
novas aplicacions, a stia transferencia e a stia divulgacion .

En todo caso, terd a consideracion de Persoal Investigador o Persoal
Docente e Investigador da UVigo entre cuxas funcions se atope a de levar a
cabo actividades investigadoras.

Resultados de investigacion: toda a tecnoloxia, cofiecemento, procesos ou
resultados que se desenvolveron ou obtiveron como consecuencia das
actividades académicas, docentes e de investigacion na Universidade polo
persoal investigador.

Obras: resultados susceptibles de proteccion por dereitos de propiedade

intelectual, incluindo, de forma enunciativa pero non limitativa, libros,

publicacions, explicacidns de catedra, conferencias, obras multimedia, bases
de datos e programas de ordenador (software).

d) Invencions: resultados susceptibles de proteccion por dereitos de
propiedade industrial, incluindo, de forma enunciativa pero non limitativa,
patentes, modelos de utilidade, topografias de semicondutores e desefios

industriais.

TITULO II. TITULARIDADE DOS RESULTADOS DE INVESTIGACION, DOS
DEREITOS DE PROPIEDADE INDUSTRIAL E INTELECTUAL DERIVADOS
DESTES E DEREITOS DE EXPLOTACION

Capitulo I. Investigacion propia da Universidade de Vigo

Artigo 3. Titularidade dos resultados de investigacion da Universidade de Vigo

Correspondelle & Universidade de Vigo a titularidade, asi como os dereitos de
explotacion, dos resultados de investigacion desenvolvidos polo persoal investigador

como consecuencia das stias funcidéns académicas, docentes ou de investigacion.

Artigo 4. Titularidade dos dereitos de propiedade industrial

Correspdndelle & Universidade de Vigo a titularidade, asi como os dereitos de
explotacion, dos dereitos de propiedade industrial sobre as invencions derivadas dos

resultados de investigacion descritos no artigo anterior.

Artigo 5. Titularidade dos dereitos de propiedade intelectual

5.1. Titularidade dos dereitos de propiedade intelectual

Correspodndelle ao persoal investigador da Universidade de Vigo a autoria das obras,
creadas como consecuencia das suas funcidons académicas, docentes ou de

investigacion, excepto nos supostos expresamente previstos na presente normativa.

No entanto, os dereitos de explotacidon sobre as obras que se realicen no marco das
mencionadas funciéns corresponderan 4 UVigo, nos termos e alcance previstos na
lexislacion de propiedade intelectual. Sen prexuizo do anterior, a UVigo tentara

acordar co Persoal Investigador a cesién &4 UVigo dos dereitos de explotacion sobre as

Obras xeradas en actividades de Investigacion da UVigo que eventualmente puidesen

ser de titularidade do Persoal Investigador.

5.2. Titularidade dos dereitos de propiedade intelectual en supostos especificos

a. Programa de ordenador (software)

No caso de que a obra desenvolvida por calquera persoa investigadora da
Universidade de Vigo para executar as suas funciéns académicas, docentes ou de
investigacién sexa un software, a titularidade dos dereitos de explotacion sobre este

corresponderalle exclusivamente a Universidade.

A autoria do software desenvolvido de forma colectiva por iniciativa e baixo a
coordinacion da Universidade de Vigo, asi como a titularidade dos dereitos de
explotacion sobre a referida obra, corresponderalle & Universidade no caso de que esta

a edite e divulgue baixo o seu nome, salvo un pacto en contra.

b. Obras colectivas

Sempre que a obra se crease de forma colectiva por iniciativa e baixo a coordinacion da
Universidade de Vigo, a stia autoria, asi como a titularidade dos dereitos de
explotacion sobre a referida obra, corresponderalle & Universidade, no caso de que esta

entidade a edite e divulgue baixo o seu nome, salvo un pacto en contra.

c. Bases de datos

A titularidade dos dereitos de explotacion sobre as bases de datos que pola seleccion
ou disposicién dos seus contidos constitian creacions intelectuais de acordo coa
normativa aplicable, e que sexan desenvolvidas por persoal investigador da
Universidade de Vigo para executar as suas funciéns académicas, docentes ou de
investigacion, seran de titularidade da Universidade de Vigo, excepto que pola

natureza da mesma, a Ley de Propiedade Intelectual estableza o contrario.

Artigo 6. Dereitos morais de autoria do persoal investigador da Universidade de
Vigo

A Universidade respectara o dereito do seu persoal investigador a ser recofiecido como
inventor ou autor, segundo o caso, das invencions e das obras que desenvolvese, de
conformidade coas previsions da normativa vixente en materia de propiedade

industrial e intelectual.

Artigo 7. Obrigacion de mencionar a Universidade de Vigo

En todo caso, e salvo que a Universidade de Vigo se manifeste en sentido contrario,
calquera invencién ou obra en que participe o persoal da Universidade e realice como
consecuencia directa ou indirecta das stas funciéns académicas, docentes ou de
investigacion, debera facer referencia 4 stia vinculacion coa citada institucion. Neste
sentido, farase constar de forma visible en todas as obras de titularidade da
Universidade a mencion seguinte: «© Universidade de Vigo, ano (...). Todos os dereitos

reservados».

Capitulo II. Proxectos de investigacion desenvolvidos conxuntamente con outras

entidades

Artigo 8. Resultados de investigacion obtidos en virtude de proxectos de
investigacion desenvolvidos en colaboracion con terceiros

8.1 Calquera encargo ou proxecto de investigacion realizado por parte do persoal
investigador da Universidade de Vigo, con independencia da rama do
conecemento 4 que se refira, requirird a subscricion de forma previa dun
contrato de investigacion en colaboracion, ao abeiro do artigo 83 da Lei
organica 6/2001, de universidades, ou dun acordo de consorcio, segundo
corresponda.

8.2 O réxime de titularidade dos dereitos sobre os resultados de investigacion que
se obtefilan no marco da execucién do contrato de investigacion, asi como a
distribucion dos correspondentes dereitos de explotacion que se deriven,
preveranse no referido contrato, sen prexuizo de que este poida pospor a
determinacion da distribucion destes.

8.3 En todo caso, deberan respectarse os dereitos que lle poidan corresponder a
Universidade de Vigo en virtude da presente normativa.

TITULO 1III. XESTION DA PROTECCION DOS RESULTADOS DA
INVESTIGACION

Artigo 9. Xestion da proteccion dos resultados de investigacion

9.1 As tarefas de proteccion dos resultados de investigacion derivados de proxecto
propios da Universidade seran desenvolvidas pola Oficina de Transferencia dos

Resultados de Investigacion (OTRI), que podera contar coa colaboracién de
profesionais externos para realizar as suas tarefas.

En relaciéon cos resultados de investigacion derivados de proxectos de
colaboracion con outras entidades publicas e/ou privadas, a proteccion
realizarase conforme o que se estableza ao respecto nos convenios subscritos
entre as entidades colaboradoras.

A OTRI levard un rexistro de todas as solicitudes de titulos de propiedade
industrial que a Universidade de Vigo solicite. No caso de que a citada
solicitude sexa realizada por terceiros, procurarase obter unha copia, asi como
mantela informada do estado de tramitacion do correspondente titulo.

Artigo 10. Colaboracion do persoal investigador da Universidade de Vigo

10.1

10.2

10.3

10.4

No caso de que o persoal investigador da Universidade desenvolva un
resultado que poida ser susceptible de proteccidn, tera que trasladalo de forma
inmediata & OTRI, de forma directa ou mediante a persoa responsable do seu
grupo de investigacion. Farase mediante unha declaracion de invencion, a que
se achegard toda a informacion no referente & creacion ou invencion
desenvolvida que lle permita & Universidade, se o considera adecuado, iniciar
os tramites convenientes para a sta proteccion xuridica.

Respecto dos resultados de investigacion susceptibles de seren protexidos por
dereitos de propiedade industrial, a OTRI dispora de trinta dias, desde que
reciba a declaracion de invencion, para emitir un informe respecto da
conveniencia de solicitar o titulo de proteccion. Tras recibir ese informe, o reitor
ou reitora da Universidade, a través da comisiéon de investigacion,
comunicaralle & OTRI, nun prazo de trinta dias, o interese da Universidade en
solicitar o devandito titulo.

As persoas autoras ou inventoras do resultado de investigacion teran que
colaborar coa Universidade ou co 6rgano ou entidade que desenvolva as tarefas
de xestion en todo o que sexa necesario para obter a adecuada proteccion dos
dereitos de propiedade intelectual e/ou industrial e, eventualmente, a sta
transferencia.

En particular, a obrigacion de colaboracion podera estenderse a subscricion dos
documentos publicos ou privados que resulten adecuados, singularmente ante
calquera oficina nacional e estranxeira competente en materia de propiedade
intelectual e/ou industrial (de forma enunciativa, pero non limitativa, oficinas
de patentes e/ou marcas, rexistros de propiedade intelectual etc.) para que a
Universidade de Vigo conste ou apareza, segundo o caso, como titular dos

dereitos de propiedade intelectual e industrial sobre o resultado de
investigacion, e que poida exercitar os dereitos que lle correspondan en virtude
da stia condicién de titular para todos os efectos.

Artigo 11. Confidencialidade e divulgacion dos resultados de investigacion

11.1

11.2

11.3

O persoal investigador da Universidade de Vigo, asi como calquera outro
persoal que participe en actividades de investigacion no seu contorno, tera que
tratar a informacidn relativa a calquera investigacion desenvolvida no contorno
da Universidade de forma confidencial, e realizar os seus mellores esforzos para
asegurar esta confidencialidade, co obxecto de preservar os dereitos da
Universidade ou dos terceiros que colaboren nas actividades de investigacion.

Unha vez que se definiu o procedemento que se vai seguir para protexer os
resultados de investigacion, o persoal implicado acordara coa OTRI os prazos
para divulgar a stia investigacion, e comprometeranse a non realizar ningun
acto de divulgacion ata a data que se acorde para non perxudicar a sta
proteccion xuridica.

No caso de desenvolvemento conxunto de proxectos de investigaciéon con
outras entidades, a Universidade procurard incluir nos respectivos convenios
reguladores as politicas da Universidade relativas & confidencialidade dos
resultados de investigacion desenvolvidos.

Artigo 12. Renuncia ou abandono dos dereitos de propiedade industrial

12.1

12.2

12.3

12.4

A Universidade de Vigo de non estar interesada na titularidade dalgun titulo
ou extension internacional dun dereito de propiedade industrial ou decida
renunciar a solicitude ou ao mantemento deste, comunicardllelo as persoas
inventoras. No caso de que estas estean interesadas, a Universidade poderalles
transferir os referidos dereitos, conforme as condicidons que se acorden entre a
institucidn e as persoas inventoras.

No entanto, cando a Universidade subscribise un contrato cun terceiro,
prevendo no seu favor un dereito preferente para asumir a titularidade dos
referidos resultados de investigacion no caso de renuncia ou abandono por
parte desta institucion, aplicarase o previsto no contrato.

Para a renuncia ou abandono de calquera titulo de propiedade industrial e
intelectual, requirirase un acordo da Comision de Investigacion.

Se a Universidade abandona ou renuncia aos seus dereitos en favor da persoa
inventora, esta podera comercializar o resultado de investigacion sempre que a

actividade comercial non sexa contraria aos principios reitores da Universidade.
Esta reservarase o dereito de utilizar o resultado da investigacion con fins non
comerciais mediante unha licenza non exclusiva, intransferible e gratuita de uso
para actividades docentes e de investigacion.

125 A Universidade reservarase, asi mesmo, un dereito a participar nunha
porcentaxe dos beneficios obtidos na explotacion do resultado de investigacion
cedido 4s persoas inventoras, segundo os termos previstos no titulo IV da
presente normativa, tanto no caso de ser explotada por elas mesmas, como no
caso de ser licenciada ou transferida a terceiros.

12.6  Por ultimo, a Universidade podera establecer, se o considera conveniente, os
mecanismos que estime adecuados para recuperar os gastos ocasionados pola
xestion, redaccidn, tramitacion e mantemento do referido titulo de propiedade
industrial.

TITULO IV. EXPLOTACION DOS RESULTADOS DE INVESTIGACION
Capitulo I. Férmulas de explotacion e transferencia dos resultados de investigacion

Artigo 13. Formulas de explotacion dos resultados de investigacion

A Universidade de Vigo podera explotar comercialmente os resultados de

investigacion da forma que estime mais adecuada para cumprir os seus fins.

Artigo 14. Competencia

A competencia para determinar a férmula de explotacion dun resultado de
investigacion, asi como para prever a contraprestacion que sexa aplicable,
corresponderalle ao Consello de Goberno, tras o informe da vicerreitoria competente

en materia de transferencia de resultados de investigacion.

Capitulo II. Distribucion dos beneficios da explotacion dos resultados de
investigacion

Artigo 15. Participacion nos beneficios da explotacion dos resultados de
investigacion por parte do persoal investigador da Universidade de Vigo

151  Os beneficios obtidos pola Universidade de Vigo para a explotacion comercial
dos resultados de investigacion deberan distribuirse de acordo coa proporcion
que se establece a continuacién:

15.3

15.4

a) Un 50 % para o persoal investigador que tefia a consideracién de autor
ou inventor.

b) Un 25 % para o grupo de investigacién ao que pertenzan as persoas
autoras ou inventoras, ou na sua falta, para o seu departamento.

C) Un 25 % para a Universidade, a través da vicerreitoria competente en
materia de transferencia de resultados de investigacién, que asignara un
10 % dos beneficios totais & OTRI.

No caso de existir mais dunha persoa autora ou inventora, a Universidade
pagara o importe correspondente persoalmente a cada investigador ou
investigadora, segundo o documento escrito por todas as persoas interesadas,
que estableza as porcentaxes de contribucidn de cada inventor ou inventora, ou
ben a resolucién xudicial ou laudo arbitral que determine a participacion de
cadaquén.

Os dereitos econdmicos recofiecidos as persoas autoras ou inventoras dos
resultados de investigacion non se poderan ceder a terceiras persoas non
participantes na execucion do proxecto que orixinase os resultados de
investigacion, nin tampouco a persoas xuridicas, excepto cun acordo expreso
coa Universidade neste sentido, ou por ser requirido por disposiciéon legal ou
resolucion xudicial ou administrativa.

Para os efectos previstos no presente artigo, entenderase por beneficios a
diferenza entre os seguintes conceptos:

e Os ingresos brutos obtidos pola Universidade na explotacion dos resultados
de investigacién, incluindo os pagos recibidos pola empresa que os explote
e os ingresos derivados dunha eventual renuncia por parte das persoas
cotitulares dos resultados de investigacion.

e Menos unha retribucion equivalente ao 10% dos ingresos brutos que se
reservase & Universidade en concepto de retribucion polas stas actividades
de xestion.

e E menos os gastos directamente imputables a proteccién, valoracién e
desenvolvemento dos resultados de investigacion e os custos de xestion
(incluindo, a titulo exemplificativo que non limitativo, os gastos por
servizos de valorizacion, asesoria legal, axentes de patentes etc.).

A distribucion dos beneficios obtidos pola explotacion comercial dos resultados
de investigacion desenvolvidos en proxectos realizados conxuntamente con
outras entidades publicas e/ou privadas ou con investigadores e investigadoras

externos a titulo persoal, determinarase contractualmente entre as entidades
implicadas no proxecto e, na sua falta, estarase ao que acorden as partes,
respectando en todo caso a contribucién das partes para obter e protexer os
resultados de investigacion.

15.6  En todo caso, a distribucidon dos beneficios previstos neste artigo axustarase as
limitaciéns econdmicas que poida establecer a normativa.

TITULO V. DISPOSICIONS FINAIS

Primeira. Interpretacion da normativa

A resoluciéon de calquera dubida interpretativa da normativa correspondelle a

Comision de Investigacion.

Segunda. Disposicion transitoria

Os dereitos e deberes contidos nesta normativa seran de aplicacion a partir da entrada
en vigor da normativa a todas aquelas actividades de Investigacion realizadas pola
UVigo, sen prexuizo de que a regulacién da distribucién dos beneficios derivados da
explotacién dos Resultados de Investigacion sé se aplicara a aqueles ingresos obtidos

con caracter posterior & entrada en vigor da presente normativa.

Terceira. Disposicion derrogatoria

Esta normativa derroga calquera normativa anterior referente a esta materia.

Cuarta. Entrada en vigor

Esta normativa entrard en vigor o dia seguinte da stia aprobacion polo Consello de

Goberno da Universidade de Vigo.

